
Dagiti Pagbasaan  
T  

Pannakaasistir ti Botante (Voter 

Assistance) 

Asino man a botante nga agkasapulan iti tulong tapno 
makabotos gapu iti rason a pisikal, bisual, adda 
diperensia ti panagdengngegna, wenno di makabasa 
wenno makasurat, ket mabalin nga ipaayan iti tulong ti 
maysa a tao a bukod a pili ti botante, ngem saan a ti 
employer ti botante, pannakabagi ti employer ti 
botante, wenno opisial wenno pannakabagi ti union a 
pagkamengan ti botante. 

Rehistrasion ti Botante (Voter Registration) 

Ti Wikiwiki Pormulario ti Rehistrasion ti Botante ken 
Permanente a Panagbotos Babaen ti Koreo (Wikiwiki 
Voter Registration and Permanent Absentee 
Applications) ken Wikiwiki Aplikasion ti Absentee a 
Botante (Wikiwiki Absentee Applications) ket mabalin 
a maala iti bersion daytoy iti Insik, Ilokano, ken Hapon.  

Maiparit ti panagkopia, panagduplikar wenno ania man 
a panangusar iti ania man nga impormasion a 
nailanad kadagiti pormulario ti rehistrasion. 
Kompidensial ti impormasion nga inted ti indibidual iti 
affidavit para iti rehistrasion. 

Kanayon koma a panunoten dagiti karbengan iti 
panagbotos ti maysa nga indibidual. Liklikan dagiti 
aramid a nalawag a panangdiskriminar ken panangpilit 
iti tao nga agparehistro. Agpada dagitoy a maiparit. 

Dagiti nakompleto a pormulario ti rehistrasion ti 
botante ket saanto a kolektaren ti tao wenno ti 
organisasion a nagiwaras malaksid no adda 
espesipiko a pammalubos nga inted ti klerk wenno ti 
hepe nga opisial ti eleksion (chief election officer).  

No Agbotos Babaen ti Koreo 

No asistiran ti maysa a botante, ti tao a mangipaay iti 
tulong, masapul nga agtalinaed nga awan 
pabpaboranna a partido ken masapul nga adda di 
nakurkurang ngem dua a tao manipud iti aggidiat a 
partido politikal a siiimatang. Daytoy ti mangpukaw iti 
ania man a panangipagarup iti kaadda dagiti 
irregularidad bayat ti panangasistir iti botante. 

 Awan ti asino man a mapalubosan nga agkiddaw 
iti botante tapno ipakitana ti linaon ti balotana 
wenno ti pilina a partido. 

 Awan ti asino man a mabalin a mangmarka iti 
balota ti maysa a tao wenno mangidirihe wenno 
mangimaton iti panagbotos ti maysa a tao no 
awan ti pammalubos. 

 Maysa nga illegal nga aramid ti panangpadas nga 
agbotos iti nagan ti pasiente nga awan ti 

espesipiko a pammalubos. 

No agakem a kas mangibagi iti botante tapno alaem ti 
balotana (absentee ballot), masapul nga adda surat ti 
pammalubos manipud iti rehistrado a botante sa 
maisubmitir iti Klerk. 

Iti Lugar a Pagbotosan (At a Polling Place) 

Amin a lugar a pagbotosan ket matungpalna dagiti 
rekisito ti Linteg Maipanggep Kadagiti Amerikano nga 
Addaan iti Disabilidad (Americans with Disabilities Act 
wenno ADA), ken kaaduanna kadagitoy ti addaan iti 
nasuro a pagparkingan. Dagiti botante nga 
agkasapulan iti pannakaasistir ket mabalinda ti 
agkiddaw iti tulong iti Estasion a Pakaalaan iti Tulong 
Para iti Botante (Voter Assistance Station) iti ania man 
a lugar a pagbotosan. Dagiti lugar a pagbotosan ket 
addaanda kadagitoy sumaganad a serbisio: 

Dagiti Makatulong a Ramit (Auxiliary Aids Kit) 

Amin a lugar a pagbotosan ket addaan kadagiti ramit a 
makatulong iti pannakaasistir dagiti botante, kas koma 
kadagiti magnifier (pagpadakkel iti makita), giya iti 
panagpirma, ken kard a nakaisuratan dagiti 
pagannurotan a para kadagiti botante nga adda 
diperensia ti panagdengngegda. 

Panagbotos iti Ayan ti Lugan (Curbside Voting) 

Dagiti botante a dida kabaelan ti rummuar iti luganda, 
mabalinda ti agbotos babaen ti panangusarda iti 

serbisio ti curbside voting wenno panagbotosda a 
saandan a pumampanaw iti ayan ti luganda. 

Elektroniko a Makina a Mausar iti Panagbotos [Direct 
Recording Electronic (DRE) Voting Machines] 

Dagiti DRE voting machines wenno elektroniko a 
makina a maaramat iti panagbotos ket ipanamnamada 
ti kinapribado ken kinawayawaya, ken salaknibanna ti 
kalintegan dagiti botante nga addaan iti disabilidad 
wenno banay iti bagi ken dagiti botante a limitado ti 
ammoda iti lengguahe nga Ingles. 

Ti DRE ket tulonganna iti panagbotos dagiti indibidual 
nga addaan iti disabilidad wenno banay ti bagi, 
agraman ti panangtulongna kadagiti bulsek wenno 
adda diperensia ti panagkitada tapno 
makapagbotosda. Mangipaay pay daytoy iti 
pannarabay iti lengguahe tapno makabotos dagiti 
botante a sanay laeng iti ania man kadagitoy a 
lengguahe: Insik, Ilokano, ken Hapon kas sagudayen ti 
Linteg iti Kalintegan nga Agbotos (Voting Rights Act). 

Tulong iti Lengguahe (Language Assistance) 

Kadagiti botante a marigatan a makaawat iti 
lengguahe nga Ingles, mabalin a maipaayanda iti 
tulong nga oral (maisao) ken/wenno maisurat. 

Dagiti Nayon a Serbisio (Additional Services) 

No kasapulan ti tulong dagiti American Sign Language 
interpreters (agusarda iti senias), agkiddaw iti 
serbisioda iti uneg ti lima (5) a working days (aldaw 
nga adda trabaho) sakbayna ken para kadagiti laeng 
lugar a pakaangayan ti maisapsapa a panagbotos 
(early walk-in locations). 

Adda dagiti nairekord wenno nai-tape a mensahe a 
mangipaay iti impormasion maipanggep iti panagbotos 
iti Hawaii a maala iti Opisina Dagiti Eleksion ken iti 
Biblioteka a para kadagiti Bulsek ken Addaan Pisikal a 
Disabilidad (Library for the Blind and Physically 
Handicapped). 

Maala dagiti impormasion maipanggep iti eleksion 
babaen ti panangkontak iti Opisina Dagiti Eleksion, 
wenno babaen ti panangusar iti telepono a para 
kadagiti adda diperensia ti panagdengngeg ken 
panagsaoda wenno Telecommunications Relay 
Service (TRS) iti 711. 

Opisina Dagiti Eleksion 

802 Lehua Avenue 

Pearl City, Hawaii 96782 

Telepono: (808) 453-VOTE (8683) 

Libre nga Itatawag iti Kaarruba nga Isla (Neighbor Island Toll 
Free): 1-800-442-VOTE (8683) 

TTY: (808) 453-6150 


